
1. Educacién en Valores Civicos e Eticos

1.1 Introducion

A educacidn en valores civicos e éticos constitle un requisito necesario tanto para o exercicio
activo e responsable da cidadania como para o desenvolvemento da autonomia moral e da per-
sonalidade do alumnado. Non hai dubida de que estes dous propdésitos se encontran relacionados
entre si, pois non é posible un exercicio activo e responsable da cidadania democratica sen un
compromiso ético persoal, libre e fundamentado, con determinados principios e valores. De ai a
necesidade de que toda educacién civica ou en valores estea traspasada por ese exercicio refle-

Xivo e critico sobre a moral individual e colectiva que representa a ética filoséfica.

En termos xerais, e de acordo cos obxectivos educativos e co perfil de saida do alumnado ao
remate do ensino basico, a formacion en valores civicos e éticos implica mobilizar o conxunto de
cofiecementos, destrezas, e actitudes, asi como os valores que lle permiten ao alumnado tomar
conciencia da sta identidade persoal e cultural, afrontar cuestions éticas fundamentais e adoptar
unha actitude consecuente co caracter interconectado e ecodependente da sla vida en relacion
coa contorna; todo iso co obxecto de poder apreciar e aplicar con autonomia de criterio aquelas

normas e valores que rexen a convivencia nunha sociedade libre, plural, xusta e pacifica.

A materia de Educacion en Valores Civicos e Eticos sup6n un maior nivel de afondamento e
desenvolvemento dos catro ambitos competenciais fundamentais sobre os cales se organizaba,
como &rea, na educacion primaria. O primeiro é o do autocofiecemento e o desenvolvemento da
autonomia moral. O segundo atende & comprensién do marco social de convivencia e ao compro-
miso ético cos principios, valores e normas democraticas que o rexen. O terceiro refirese 4 adop-
cion de actitudes compatibles coa sustentabilidade da contorna desde o entendemento da nosa
relacion de inter e ecodependencia con el. E, finalmente, o cuarto, mais transversal e dedicado a
educacion das emocions, ocupase de desenvolver a sensibilidade e a conciencia e xestion dos
afectos no marco da reflexién sobre os valores e os problemas éticos, civicos e ecosociais. Pola
sUa vez, cada un destes ambitos competenciais desenvélvese en dous niveis integrados: un mais
tedrico, dirixido a comprension significativa dos conceptos e cuestions mais relevantes da mate-
ria; e outro, mais practico ou instrumental, orientado a promover, desde a reflexion critica e o
didlogo argumentativo, condutas e actitudes acordes con aqueles valores éticos, civicos e ecoso-

ciais que orientan & convivencia.

En canto aos criterios de avaliacion, estes formulanse en relacion directa con cada un dos

catro obxectivos da materia e han de entenderse como ferramentas de diagnostico e mellora en

relacion co nivel de desempefio que se espera da sua adquisicidn. Os criterios de avaliacidn tefien
un claro enfoque competencial e atenden tanto aos procesos como aos produtos da aprendizaxe,
o cal exixe o uso de instrumentos de avaliacidén variados e axustables aos distintos contextos e

situaciéns de aprendizaxe.

Os criterios de avaliacion e os contidos da materia distriblense en tres bloques. No primeiro
deles, denominado «Autocofiecemento e autonomia moral», tratase de invitar o alumnado a unha
investigacion sobre aquilo que o constitie e diferencia como persoa, promovendo a xestion das
stlas emocions e desexos, asi como a deliberacién racional sobre os propios fins e motivacions.
Este exercicio de autodeterminacion exixe, naturalmente, afrontar algunhas cuestions éticas de
relevancia, como as referidas & autonomia e a heteronomia moral, a vontade e a construcién do
Xuizo moral, a préactica e identificacion de virtudes e sentimentos morais e, en xeral, a reflexién
sobre os valores, principios e normas gue orientan as nosas acciéns como persoas e cidadans.
Pola sua vez, para entender o peso que a reflexion ética ten na nosa vida, convén que alumnas e
alumnos pofian a proba o seu xuizo e capacidade de criterio afrontando aquelas cuestiéns que
afectan mais directamente a suUa vida persoal, como as vinculadas coa autoestima, as relacions
afectivas, a liberdade de expresion e outros dereitos individuais, a prevencién dos abusos e o

acoso, as condutas aditivas ou a influencia dos medios e redes de comunicacion.

No segundo dos blogues, denominado «Sociedade, xustiza e democracia», preténdese que o
alumnado comprenda a raiz social e cultural da sta propia identidade, recofiecendo asi o poder
condicionante das estruturas sociais a que pertencen. Para iso, tera que comprender certas no-
cions politicas fundamentais, identificar e valorar os principios, procedementos e institucions
que constitien o noso marco democratico de convivencia, e afrontar de modo reflexivo e dialo-
gante a controversia ideoldxica sobre as normas e os valores comuns. Logo desta parte mais
tedrica centrada na socioloxia e na filosofia politica, o bloque afronta unha segunda tarefa de
asimilacion que debe contrastarse no dialogo sobre os problemas éticos mais urxentes (a situa-
cion dos dereitos humanos no mundo, a desigualdade e a pobreza, a igualdade e corresponsabi-
lidade de homes e mulleres, a violencia de xénero, o respecto a diversidade e as minorias, o fe-
némeno migratorio, a crise climética etc.), asi como mediante a implementacion de procedemen-

tos e valores democraticos na contorna escolar e cotia do alumnado.

Para rematar, no terceiro bloque, denominado «Desenvolvemento sustentable e ética ambien-
tal» perséguese, a través do traballo interdisciplinar e do cultivo do pensamento sistémico, unha
comprension basica daquelas relaciéns de interdependencia, interconexion e ecodependencia que
determinan a interaccion entre as nosas formas de vida e o medio social e natural. Esa tarefa

comprensiva € o requisito para emprender o debate ético ao redor dos grandes problemas

ecosociais que marcan a axenda mundial (a degradacion do planeta, o cambio climatico, a perda
de biodiversidade etc.), asi como daqueles obxectivos, alternativas e habitos de coexistencia sus-
tentable que poidan asegurar a perduracion dunha vida humana digna e xusta en harmonia coa

contorna.

1.2 Obxectivos

Obxectivos da materia

OBXL1. Inquirir e investigar canto se refire a identidade humana e a cuestions éticas relativas ao propio pro-
xecto vital, analizando criticamente informacion fiable e xerando unha actitude reflexiva respecto diso, para
promover o autocofiecemento e a elaboracion de formulacidns e xuizos morais de maneira auténoma e razo-

ada.

= O exercicio de autocofiecemento, a través da comprension de diversas concepciéns cientificas e filosoficas sobre
o ser humano, constitle un dos primeiros requirimentos que nos dirixe 0 pensamento ético. O propésito funda-
mental desta tarefa é que o alumnado tome consciencia das calidades e dimensidns que caracterizan o ser humano
como ser dotado de racionalidade, voliciéon e afectos, de acordo coa stia natureza e coas circunstancias sociais,
histdricas e culturais que a posibilitan e condicionan. Esta investigacion ao redor da esencia do humano desemboca
na pregunta da alumna ou alumno sobre a stGa propia entidade como persoa, cuestion determinante, sen lugar a
dubidas, para o desenvolvemento psicoldxico e moral dun adolescente, e culmina na interrogacién sobre o seu rol
social como individuo no marco, sempre problematico, da vida comunitaria e das relacions coa contorna. O obxec-
tivo ultimo é que o alumnado aprenda a construir libre e criticamente, desde o cofiecemento e o uso adecuado dos
conceptos e procedementos fundamentais do saber ético, aqueles xuizos de valor dos que depende o seu proxecto
vital e o logro dos seus propdésitos persoais e profesionais. A educacion civica e ética compele, asi, ante todo, a
asumir a condicion inacabada e libre da existencia humana e, por iso, & conveniencia de orientala cara ao seu
completo desenvolvemento a partir da definicién, por parte do propio alumnado, daqueles fins e valores que cua-

lifican o seu proxecto persoal como desexable e digno.

OBX2. Actuar e interactuar de acordo con normas e valores civicos e éticos, a partir do recofiecemento fun-
dado da sUia importancia para regular a vida comunitaria e a sia aplicacion efectiva e xustificada en distintos
contextos, para promover unha convivencia pacifica, respectuosa, democratica e comprometida co ben co-

mun.

= A adopcién de normas e valores civicos e éticos supon, en primeiro lugar, o recofiecemento da nosa natureza
histodrica e social, asi como unha reflexién arredor da natureza do ético e do politico mesmo. En segundo lugar,
compre atender a condicion das alumnas e alumnos como cidadas e cidadans dun Estado democratico social e de
dereito, integrado no proxecto comunitario europeo e comprometido con principios e valores constitucionais, asi
como co referente moral que son os dereitos humanos. Este cofiecemento critico do seu contexto social e politico
promovera no alumnado unha adecuada consciencia da relevancia do seu papel para afrontar os problemas éticos

mais urxentes do presente mediante o uso das ferramentas conceptuais e procedementais adecuadas.

= A practica dunha cidadania activa comeza en gran medida ao redor da vida escolar; por iso é tan importante iden-

tificar e resolver problemas éticos, asi como implementar normas, valores e procedementos democraticos en

todas aquelas actividades educativas, fisicas ou virtuais, que se dispofian na aula e fora dela. E necesario sublifiar
aqui a importancia de fundamentar e suscitar o respecto debido a aqueles principios e valores que constitlen o
noso marco civico e ético de referencia, tales como a solidariedade, a interculturalidade, o respecto polas minorias
e a efectiva igualdade e corresponsabilidade entre homes e mulleres, ademais de promover entre o alumnado o
coidado do patrimonio cultural e natural, o coflecemento dos fundamentos e acontecementos que conforman a
nosa memoria democratica, o voluntariado e o asociacionismo, asi como a ponderacién do valor e importancia
social dos impostos e da contribucién do Estado, as slas instituciéns e outros organismos internacionais e sociais,
o fomento da paz, a seguridade integral, a atencidn as vitimas da violencia, a defensa para a paz e a cooperacion

internacional.

OBX3. Entender a natureza interconectada e inter e ecodependente das actividades humanas, mediante a

identificacion e a analise de problemas ecosociais de relevancia, para promover habitos e actitudes etica-

mente comprometidos co logro de formas de vida sustentables.

O cofiecemento das relacions sistémicas de interdependencia, ecodependencia e interconexion que as nosas for-
mas de vida gardan entre si e con respecto & contorna representa un paso previo ao compromiso ético coa sus-
tentabilidade e o coidado do planeta. Este cofiecemento pode darse, primeiro, a través da anélise critica de diver-
sas concepcions que os seres humanos sostiveron e sostefien sobre a sUa relaciéon coa natureza, asi como das
consecuencias que cada unha destas concepcions tivo e ten con respecto a unha existencia sustentable. En se-
gundo lugar, este cofiecemento rematara de construirse ao fio da analise e do didlogo ao redor das diversas for-
mulacions éticas e ecoloxicas desde as que, mais al6 de consideracions puramente instrumentais e antropocéntri-
cas, cabe afrontar hoxe os graves retos e problemas ecosociais. Por outro lado, mostrar unha actitude compro-
metida co respecto e o coidado da contorna implica o desenvolvemento entre o alumnado de habitos e accions
cotias que contriblan ao logro dos obxectivos de desenvolvemento sustentable definidos pola ONU. Entre estas
accions estan as referidas ao tratamento preventivo dos residuos, a xestion sustentable dos recursos basicos, a
mobilidade segura, saudable e sustentable, o compromiso ético e civico coas leis ambientais, a promocion do
consumo responsable, o coidado do patrimonio natural, o respecto pola diversidade etnocultural, o servizo a co-

munidade e a proteccién dos animais.

OBX4. Mostrar unha adecuada estima de si mesmo e da contorna, recofiecendo e valorando as emociéns e os

sentimentos propios e alleos, para lograr unha actitude empatica e coidadosa con respecto aos demais e a

natureza.

O recofiecemento e a expresion dunha serie adecuada de actitudes afectivas, tanto o autorrespecto como o res-
pecto as e aos demais e & natureza, constitlen a finalidade principal da educacion emocional, algo imprescindible
para formar persoas equilibradas e capaces de manter relaciéns plenas e satisfactorias coas e cos demais e coa
slia contorna. Para iso, o alumnado aprendera a recofiecer, interpretar, valorar e xestionar adecuadamente o com-
plexo campo das emociéns e sentimentos, desde os mais basicos aos mais complexos, e tanto aqueles que pre-
sentan un caracter positivo como aqueloutros que expresan perplexidade, incerteza, angustia ou equilibrada in-
dignacién polo que nos afecta ou nos merece reproche moral. A vivencia e expresion asertiva e compartida de
emocions e sentimentos pode darse en multiples contextos e situacions, entre eles, e de forma sobresaliente, nos
da experiencia estética, pero tamén naqueloutros relativos & deliberacion compartida sobre problemas morais e

cotians, polo que as actividades para desenvolver esta competencia poden integrarse a perfeccion en case

calquera tipo de proceso que fomente a creatividade, o didlogo, a reflexion e o xuizo autbnomo. O obxectivo é que
o alumnado aprenda a recofiecer, avaliar e xestionar as slias propias emocions, asi como a comprender e respectar
as dos demais, reflexionando sobre o seu significado, atendendo aos valores, crenzas e ideas que estan na sta

xénese, e ponderando o seu papel en relaciéon con algunhas das mais nobres accidns e experiencias humanas.

1.3 Criterios de avaliacion e contidos

Terceiro curso

Materia de Educacion en Valores Civicos e Eticos

3°curso

Bloque 1. Autocofiecemento e autonomia moral

Criterios de avaliacion Obxectivos

= CALL Construir e expresar un concepto axustado de si mesmo recofiecendo as multiples dimensions OBX1
da sua natureza e personalidade, asi como da dimension civica e moral desta, a partir da investigacion

e do dialogo arredor de diversas concepcions sobre a natureza humana.

= CAL.2. Identificar, xestionar e comunicar ideas, emocions, afectos e desexos con comprension e em- 0OBX1
patia cara as demais persoas, demostrando autoestima e compartindo un concepto adecuado do que

deben ser as relaciéns con outras persoas, incluindo o ambito afectivo-sexual.

= CAL.3. Desenvolver e demostrar autonomia moral mediante a practica da deliberacidn racional, o uso 0OBX1
de conceptos éticos e o didlogo respectuoso cos demais, arredor de distintos valores e modos de
vida, asi como a problemas relacionados co exercicio dos dereitos individuais, 0 uso responsable e

seguro das redes, as condutas adictivas e 0 acoso escolar.

= CAL4. Desenvolver unha actitude de xestion equilibrada das emocions, de estima e coidado de si e OBX4
das demais persoas, identificando, analizando e expresando de maneira asertiva as propias emocions
e sentimentos, e recofiecendo e valorando os dos demais en distintos contextos e arredor de activi-

dades creativas e de reflexion individual ou dialogada sobre cuestiéns éticas e civicas.

Contidos

= A ética dentro do conxunto de saberes filosoficos.
O obxecto da ética.
A aplicacion da ética: a orientacion para a resolucion de problemas complexos sobre como actuar.
= A natureza humana.
— Liberdade e moralidade como caracteristicas especificamente humanas.
— Alidentidade persoal, o cruzamento de camifios entre a natureza, a crianza e o proxecto vital.
= A educacién de emociéns e sentimentos.

A autoestima persoal.

A igualdade e o respecto nas relacidns con outras persoas.
A educacion afectivo-sexual.

Andlise das accions.

—  Os motivos da accion: desexos e razons.

— Avontade como razon practica.
A autonomia da vontade.
A responsabilidade das accions.

A ética e as éticas como guias das nosas accions.

— 0O xuizo moral: as normas, o valor e o valioso, as virtudes, os sentimentos morais.

— Universalismo e pluralismo moral.

~  Eticas da felicidade, éticas do deber, éticas da virtude.

Etica e dereito.

Semellanzas e diferenzas entre ética e dereito.
O conflito lexitimidade-legalidade.

— A obxeccion de conciencia.

—  Os dereitos individuais e os deberes cidadans.

— O debate sobre a liberdade de expresion.

A ética na sociedade actual.

— O problema da desinformacion.

~ A proteccion de datos e o dereito & intimidade.
O ciberacoso e outras formas de violencia nas redes sociais.

— As condutas adictivas.

Bloque 2. Sociedade, xustiza e democracia

Criterios de avaliacion

Obxectivos

CA2.1. Promover e demostrar unha convivencia pacifica, respectuosa, democratica e comprometida
co ben comun, a partir da investigacion sobre a natureza social e politica do ser humano e o uso e
comprension critica dos conceptos de lei, poder, soberania, xustiza, Estado, democracia, memoria

democratica, dignidade e dereitos humanos.

OBX2

CA2.2. Fomentar o exercicio da cidadania activa e democratica a través do cofiecemento do move-
mento asociativo e a participacion respectuosa, dialogante e construtiva en actividades de grupo que
impliquen tomar decisions colectivas, planificar accions coordinadas e resolver problemas aplicando

procedementos e principios civicos, éticos e democraticos explicitos.

OBX2

CA2.3. Contribuir a xerar un compromiso activo co ben comun a través da analise e da toma razoada
e dialogante de posicion arredor de cuestions éticas de actualidade como a loita contra a desigual-
dade e a pobreza, o dereito ao traballo, a salide, a educacion e a xustiza, asi como sobre os fins e

limites éticos da investigacion cientifica.

OBX2

= CA2.4. Tomar consciencia da loita por unha efectiva igualdade de xénero e do problema da violencia OBX2
e explotacion sobre as mulleres, a través da andlise das diversas xeracions e correntes do feminismo
e das medidas de prevencion da desigualdade, a violencia e a discriminacion por razén de xénero e
orientacién sexual, mostrando igualmente cofiecemento dos dereitos LGTBIQ+ e recofiecendo a ne-

cesidade de respectalos.

= CA2.5. Contribuir activamente ao benestar social adoptando unha posicion propia, explicita, infor- OBX2
mada e eticamente fundamentada sobre o valor e a pertinencia dos dereitos humanos, o respecto
pola diversidade etnocultural, a consideracién dos bens publicos globais e a percepcion do valor so-

cial dos impostos.

= CA2.6. Contribuir & consecucion dun mundo mais xusto e pacifico a través da anélise e recofiece- OBX2
mento da historia democratica do noso pais e das funcions do Estado de dereito e das suUas institu-
cions, 0s organismos internacionais, as asociacions civis e os corpos e forzas de seguridade do Es-
tado, no seu empefio por lograr a paz e a seguridade integral, atender as vitimas da violencia e pro-

mover a solidariedade e cooperacion entre as persoas e 0s pobos.

Contidos

= A sociedade humana: natureza e orixe.
As estruturas sociais e 0s grupos de pertenza.
— Cooperacion e altruismo fronte a competencia e egoismo.
= A convivencia social.
— As virtudes do didlogo e as normas de argumentacion.
— Aresolucion pacifica de conflitos.
— A empatia cos demais.
= A politica.
Conceptos clave: lei, poder, soberania, xustiza e dignidade.
O Estado: formas de Estado e tipos de goberno.
— A democracia: principios, procedementos e institucions.
— O Estado espafiol como estado social e democratico de dereito.
— Valores constitucionais.
A memoria democratica.
= Qs dereitos humanos.
Referente moral da democracia e a xustiza social.
—  Xeraciéns e historia dos dereitos humanos.
— Dereitos da infancia.
— Os dereitos econdmicos, sociais e culturais: o dereito ao traballo, & saide, & educacién e & xustiza.
= A participacién democratica: ser cidadans.

Outras formas de participacion social: o asociacionismo e o voluntariado.

= A procura da xustiza social.
A desigualdade econ6mica e a loita contra a pobreza.
— Globalizacién econémica e bens publicos globais.
— O comercio xusto.
— Ovalor social dos impostos.
= Aigualdade de xénero.
As diversas ondas e correntes do feminismo.
A prevencioén da explotacion e a violencia contra nenas e mulleres.
— A corresponsabilidade nas tarefas domésticas e de coidados.
= A sociedade e a cidadania plural.
— O interculturalismo.
A inclusién social e o respecto pola diversidade e as identidades étnico-culturais e de xénero.
Os dereitos LGTBIQ+.
= A convivencia pacifica e segura.
— Aguerra, o terrorismo e outras formas de violencia politica.
— A atencion &s vitimas da violencia.
— Accions individuais e colectivas en favor da paz.
— A contribucién do Estado e os organismos internacionais & paz, & seguridade integral e a cooperacion.
— O dereito internacional e a cidadania global.
— As forzas armadas e a defensa ao servizo da paz.
O papel das ONG e das ONGD na loita pola paz.
= Os desafios da democracia actual.
Os cadigos deontoloxicos.
— As éticas aplicadas.
— Fins e limites éticos da investigacion cientifica. A bioética.
— O desafio da intelixencia artificial.

As propostas transhumanistas.

Bloque 3. Sustentabilidade e ética ambiental

Criterios de avaliaciéon Obxectivos

= CAS3.1. Describir as relaciéns histéricas de interconexion, interdependencia e ecodependencia entre OBX3
as nosas vidas e a contorna a partir da analise das causas e consecuencias dos mais graves problemas

ecosociais que nos afectan.

= CA3.2. Valorar distintas formulacions cientificas, politicas e éticas coas que afrontar a emerxencia OBX3

climatica e a crise ambiental a través da exposicién e do debate argumental arredor destas.

= CA3.3. Promover estilos de vida eticamente comprometidos co logro dun desenvolvemento OBX3

sustentable, contribuindo por si mesmo e na sta contorna ao tratamento preventivo dos residuos, a
xestién sustentable dos recursos, a mobilidade segura, sustentable e saudable, o comercio xusto, o
consumo responsable, o coidado do patrimonio natural, o respecto pola diversidade etnocultural, e

o coidado e proteccion dos animais.

= CA3.4. Desenvolver unha actitude de xestion equilibrada das emociéns, de estima e coidado de si OBX4
mesmo e dos outros, identificando, analizando e expresando de maneira asertiva as propias emo-
cions e sentimentos, e recofiecendo e valorando os dos demais en distintos contextos e arredor de

actividades creativas e de reflexion individual ou dialogada sobre cuestions éticas e civicas.

Contidos

= Vida responsable co contorno e proteccién do ambiente.

Percorrido critico sobre as diferentes formas de relacion do ser humano coa natureza ao longo da historia e a

pegada ecoloxica das accions humanas no planeta.

Empatia e responsabilidade co contorno: interdependencia, interconexién e ecodependencia.

A proteccidon do ambiente e os dereitos para coa natureza: dereitos humanos de terceira xeracion.
= Consumo responsable para unha vida sustentable no planeta.

Os limites do planeta e o0 esgotamento dos recursos.

Obxectivos do desenvolvemento sustentable: Axenda cara a 2030 para un planeta sustentable.

Economia sustentable e ecolodxica na globalizacion, e nova loxica do crecemento: economia circular e economia

azul.

Habitos para unha xestién adecuada dos recursos e tratamento preventivo dos residuos. A mobilidade segura,

saudable e sustentable.
Consumo responsable e soberania alimentaria.

= Propostas cientificas e ético-politicas arredor dos problemas ecosociais.
Xustiza ecolodxica.
Etica ambiental: ecocentrismo, biocentrismo e extensionismo.
Ecofeminismo e ética do coidado.

= Proteccion e dereitos dos animais.

— Valores éticos e democraticos como fundamento para unha conduta empatica e respectuosa cara aos animais.

— Os dereitos humanos da terceira xeracién e a conduta cos animais baseada en dereitos.

1.4 Orientaciéns pedagoéxicas

A intervencién educativa na materia de Educacion en Valores Civicos e Eticos desenvolvera o
seu curriculo e tratara de asentar de xeito gradual e progresivo as aprendizaxes que lle faciliten
ao alumnado o logro dos obxectivos da materia e, en combinacion co resto de materias, unha

adecuada adquisicion das competencias clave e o logro dos obxectivos da etapa.

Neste sentido, no desefio das actividades, o profesorado terd que considerar a relacion exis-
tente entre os obxectivos da materia e as competencias clave a través dos descritores operativos
do perfil de saida e as lifias de actuacién no proceso de ensino e aprendizaxe, que se presentan
nos puntos seguintes, e seleccionar aqueles criterios de avaliacién do curriculo que se axusten a
finalidade buscada, asi como empregalos para verificar as aprendizaxes do alumnado e o seu nivel

de desempefio.

Relacion entre os obxectivos da materia de Educacién en Valores Civicos e Eticos e as compe-
tencias clave a través dos descritores operativos do perfil de saida establecidos no anexo |

Obxectivos Competencias clave
da materia
CCL CP STEM CD CPSAA ccC CE CCEC
OBX1 2 1 1-2-3
OBX2 5 3 3 1-2-3-4 1
OBX3 5 2 1-2-3-4 1
OBX4 1 1-2-3 1-3 3

Lifias de actuacion no proceso de ensino e aprendizaxe

— O uso de distintos métodos que tefian en conta os diferentes ritmos de aprendizaxe do alum-
nado, favorezan a capacidade de aprender por si mesmos e promovan o traballo en equipo con

perspectiva de xénero.

— A realizacién de proxectos significativos para o alumnado e a resolucidn colaborativa de pro-

blemas, reforzando a autoestima, a autonomia, a reflexién e a responsabilidade.

— A énfase na atencion a diversidade do alumnado, na atencién individualizada, na prevencion
das dificultades de aprendizaxe e na posta en practica de mecanismos de reforzo tan pronto

como se detecten estas dificultades.

— O uso de estratexias para traballar transversalmente a comprension lectora, a expresion oral
e escrita, a comunicacion audiovisual, a competencia dixital, o fomento da creatividade, do

espirito cientifico e do emprendemento.

— O desenvolvemento de estilos de vida saudables e sustentables, o respecto polas normas e
valores comuns, a xestion asertiva das stuas emocions e relacions afectivas con outros e coa

contorna, aproveitando asi o contido dos distintos bloques.

— A promocién do traballo en equipo, singularmente a preparacién e posta en practica de deba-
tes e outras actividades corais, tanto para madurar a autonomia como para respectar e valorar

axeitadamente a alteridade.

— Aparticipacion activa e razoada, o didlogo respectuoso e a cooperacion cos demais, todo desde

un paradigma baseado na libre expresion de ideas.

— O uso das canles de participacion cidadd no marco dunha sociedade democratica, desde un
exercicio critico e responsable, que permita adquirir o respecto polas normas e valores co-

muns.

— O fomento dun pensamento critico e auténomo, o respecto polas normas e valores comuns,

asi como pola mediacion e resolucién pacifica dos conflitos.

— En definitiva, o reforzo da autoestima no alumnado nas suas relacions persoais, da sua auto-
nomia na toma de decisions, da reflexibn como guia da sta conduta e da responsabilidade

sobre 0s seus actos.

